
Kultur etxe
berria dela eta

g uzendari Jauna:
~ IRUTXULOren  266.
zenbakian Auzoz
Auzoko Intxaurrondoko kroni-
kan, "Kultur etxe berria zabal-
du gabe" lelopean argitaratu
zenuten artikuluko zenbait iri-
tzi eta esanekin nire ez adosta-
suna azaldu nahi dizuet. Izan
ere, guztiontzat hain onuraga-
rriak izan daitezkeen iritzien
artean badira bertan aipatzen
diren bi puntu edo ideia nire
ustez okerrak direnak.

Alde batetik, artikuluaren
hasieran aipatzen dena ez da

Gai librean

lhigo Lamarca

batere zuzena eta asmakizun
hutsean oinarritutako iritzia
dirudi. Zer dela eta “honezkero
zabalik egon beharko luke”
Txara II-ko kultur etxeak?
Donostiako  Kultur  Udal
Patronatuko planifikazioaren
arabera, 2000ko udazkenerar-
te ez zegoen aurrikusia kultur
etxe berria irekitzea. Lanak
diharduten martxan iraila eta
urria bitartean irekitzeko
asmoarekin jarraitzen dugu,
beraz, eta inaugurazioari dago-
kionez, ez dugu espero inolako
atzerapenik.

Bestalde, ez mnator bat
Intxaurdi auzo elkarteko presi-
denteak azaltzen duen kexa
batekin: proiektu honi buruz
ez zaiela informazio gehiegi
eman, alegia. Ulertzen dut iri-
tziak iritzi direla, baina ez dut
uste bidezkoa denik horrelako
arintasunez halako azalpen bat

egitea hiriko komunikabide
batean. Izan ere, eta datuak
oker ez badauzkat, gutxienez bi
izan ziren Donostiako Udal
Patronatuko teknikari eta auzo
elkarteetako partaideak bildu
zituzten bilerak eta horietan
argl eta garbi azaldu zitzaien
une bakoitzeko informazioa. Ez
noa hemen neurtzera emanda-
ko informazioa nahikoa ala
urria izan zen baina bai argi
utzi nahi nuke denok dakigu-
na: Larrotxene Kultur Etxeak,
beti izan ditu ateak zabalik
auzotarrek eskatzen duten edo-
zein azalpen edo informazio
eskaerei erantzuteko. Beraz,
eta norbait informazio faltan
badago, ez dauka guregana
hurbildu eta informazioa eska-
tzea baino, daukaguna konpar-
titzeko prest baikaude.
Jon Etxezarraga.
Larrotxene kultur etxeko arduraduna



